
«Ингоже» юанъёсын, дэмланъёсын вазиськоно
73-33-42 телефон номеръя.

Веросъёстэс-кылбуръёстэс ыстэлэ, «Ингоже» шуыса,
электрон почтае udmdunne@yandex.ru.

Егит дыръязы тросэз 
кылбур гожъяло. Куд-
ог писательёс пересь-
мыса гожъяськемысь 
дугдо. Нош Дэбес 
ёросысь Улын Тыловай 
гуртын вордскем На-
дежда Жуйкова кыл-
бураны кутскиз… 70 
аресаз. Та гинэ мар, туэ 
«Гужем, тон кыстӥськы 
кема» бичетсэ (6+) 
поттӥз.

Удмурт нылкышнолэн та 
2-тӥ книгаез ни, солэсь азь-
выл потӥз «Сюлэм улэ орт-
чеменыз» сборникез.

Выль книгаен но авто-
рен тодматскон ӝытэз усь-
тыса, педагогика наукаосъя 
кандидат, литературовед 
Светлана Арекеева пусйиз: 
котькуд гурт (семья, выжы) 
сярысь таӵе книга луысал 
ке, шаертодонъя урокъёс но 
кулэ ӧй луысалзы.

— Надежда Жуйкова 
кылбуръёсаз быгатыса усь-
тэ гуртэзлэсь, отын улэм но 
улӥсь адямиослэсь образъ-
ёссэс. Вордскем палъёсыз, 
гуртоосыз сярысь со яра-
тыса гожъя. Автор — ӟечсэ 
тодаз возьыны, дунъяны 
но тау карыны быгатӥсь 

адями.  Кылтӥрлыкез но 
узыр, ӵошатонъёсыз но тун-
сыкоесь: «Шыд уртчем кадь, 
ортче ук дырмы», «Пурысь 
пересь», «Палэзьёс-сюсь-
тылъёс»… Мыным туж кель-
шо солэн сӥзьыл суредъ-
ёсыз, анаезлы Анастасия 
Елисеевналы сӥзем чуръё-
сыз, — шуэ Светлана Ареке-
ева.

Надежда Жуйкова Дэ-
бесысь педучилищеез 

 йылпумъямез бере школаын 
ужаз. Но 1974-тӥ арын се-
мьязы кошкиз Сибире. То-
больскын соос улӥзы 1994-
тӥ арозь, собере бертӥзы 
Иже. Вордскем палъёсызлэсь 
мӧзмон ик солэсь гожъясь-
кон мылкыдзэ усьтӥз кадь. 
«Гуртэлэсь мӧзмон» кылбу-
раз автор гожтэ: «Лёгем сю-
ресъёсме медаз согы йӧны...»

— Сибирьын улыку-
мы, туж зол мӧзми  удмурт 

кыллэсь.  Бигер кыр-
ӟанъёсты кылзӥсько вал, 
соос удмуртъёслэнъёсызлы 
матынэсь потылӥзы. Шум-
потон но, куректон но отын 
вал. Нырысетӥ кылбурме 
гожтӥ вордскем гуртмылэн 
нуналаз, дор палъёсамы 
вуэме бере. Учкисько но: 
шуръёс куасьмиллям, лап-
комиллям гурезьёс, калык 
но мукет ни. Олокытысь 
кылъёс асьсэос потӥзы но, 
кылбуре кылдӥз. Юромо 
пуксьыса, сое уд но гож-
ты. Сюлэм висьыку, сюлэм 
мӧзмыку, чуръёс асьсэос 
йыре лыкто, — шуэ Надежда 
Жуйкова.

Та книга бордын Н. Жуй-
кова ужаз «Удмуртия» из-
дательствоысь редакторен 
Сергей Матвеевен. Сергей 
Васильевич верамъя, кни-
гаын усьтӥське гуртысь 
потэм но улонысь трос 
шуг-секытэз адӟем ин-
теллигентной нылкышно. 
Улонлэсь дуноез дунне вы-
лын номыр ӧвӧл. Соин ик 
Надежда Петровналэн уло-
нэзлэн гужем дырыз мед 
кыстӥськоз на кема.

— Мон пӧртэм авторъ-
ёсын ужасько. Куд-огъёсыз 
котькуд кыл понна 

 редакторен «ожмасько», 
нош куд-огъёсыныз валче 
ужаса,  тон ачид ӟеч мыл-
кыд басьтӥськод. Мон пон-
на авторез усьтӥсь тодмет 
— лыдӟиське-а адями яке уг-
а? Надежда Петровна — туж 
лыдӟиськись нылкышно. 
Книгалы ним бырйыкумы 
но, со мыным быдэс список 
вайиз. Оскем потэ, валче 
ужмы милям азьланьтӥськоз 
на, — шуиз Сергей Матвеев.

Вераны кулэ, С. Матвеев 
ас вакытаз дасяз Н. Жуйко-
валэн апаезлэсь, медици-
на наукаосъя кандидатлэсь 
Вера Осотовалэсь, «Мы-
нам ӵыжы-выжые но солэн 
улон-вылонэз» (6+) книгазэ. 
Апаезлэсь адӟем карыса ик, 
Надежда Жуйкова кылбуръ-
ёссэ издательствое нуыны 
дӥсьтӥз.

«Гужем, тон кыстӥськы 
кема» книгаын ӟуч но уд-
мурт кылбуръёс гинэ ӧвӧл. 
Отын Н. Жуйковалэн ӵыжы-
выжыосыз, гуртоосыз, кыл-
сярысь, Параска туно-пел-
лё, Коля бригадир сярысь 
тодэ ваёнъёсыз но печатла-
мын.

________

Галина СЕМЁНОВА

Книга ӝажы

Чуръёс лыкто мӧзмыку

Дэбес ёросысь Улын Тыловайысь Надежда Жуйкова.

Йӧскалык библиотека-
ын ортчиз Можгаысь 
кылбурчилэн Ольга 
Рассветовалэн «Семь 
ветров» книгаеныз 
тодматскон.

Ольга Рассветова (зэ-
мос фамилиез Зорина) — 
шаерысьтымы лыдӟисьёс 
понна тодмо автор, солэн 
12 кылбур бичетъёсыз по-
тэмын ни. Ольга Иванов-
на вордскиз 1952-тӥ арын 
Можгалан. Удмурт кун 
университетэз йылпумъ-
яса, химик-биолог луиз. 
2 ар школаын ужаз, собе-
ре эмъян удысын тыршиз. 
Ужезъя врач-лаборант ке 
вал, сюлэм куремезъя — 
кылбурчи. Удмуртиысь 
Писательёслэн огазеясько-
назы кутэмын, Можгаысь 
Н. Байтеряков нимо библи-
отекаын ужась литературая 
«Инвис» клубе мыло-кыдо 
ветлэ. Удмуртиын но Росси-
ын ортчылӥсь литературая 
пӧртэм конкурсъёсын вор-
мылэ, кылсярысь, кылем 
арын Москваын «Русский 

лад» фестиваль-конкурсын 
«Поэзия» номинациын 1-тӥ 
инты басьтӥз.

Ольга Рассветова дор, 
инкуазь, яратон сярысь гинэ 
уг гожъя, солэн сюлмыз висе 
адямилэн лулыз, ӟеч нимыз, 
возьытлыкез сярысь. Со син-
кыли потымон гожтэ адя-
милэн улоназ шӧдтэк шо-
рысь вуэм куректон,  ыштон 

но оскон сярысь. Трос кыл-
буръёсыз Быдӟым ожлы, 
Афганистанын, Чечняын, 
Украинаын асьме пиосмы-
лэн ожмаськемзылы, соос-
лэн чидамзылы сӥземын. 
Нош анай сярысь чуръёсыз, 
кудъёсаз котькуд кылъёсыз 
суред сямен син азе пуксё, 
лыдӟисьлэсь сюлэмзэ пы-
дэсозяз ик бугырто.  «Семь 

ветров» книгалы  азькыл 
гожтӥз но та презентациез 
нуиз Удмурт кун универ-
ситетлэн Можга городысь 
ёзэныз кивалтӥсь Татьяна 
Кибардина.

— Ольга Рассветова — 
туж быгатыса гожъяськись 
автор. Кылбуран удысаз со 
пӧртэм жанръёсты кутэ. 
Кылбуръёс, поэмаос, выжы-
кылъёс, басняос, сонетъёс 
гожъя. Ольга Ивановна тун-
сыкъяське удмурт кылбу-
ретэн но. Тани «Родники» 
книгазэ со дасяз, Удмурт 
Элькунмылэсь 100 арзэ пу-
сйыку. Отчы пыриз «Живая 
вода» поэмаез, кудаз со бы-
гатыса но интыяз кутэ «Ин-
мар», «ошмес», «шунды» но 
мукет удмурт кылъёсты. Туэ 
калык кылбурчилы Н. Бай-
теряковлы 100 ар тырмонэн 
валче Можгалась Н. Байте-
ряков нимо библиотека ялӥз 
войнае ветлэм писательлэсь 
кылбуръёссэ ӟуч кылэ берык-
тонъя конкурс. Ольга Рас-
световалэн берыктэмъёсыз 
уката но тупало вал удмурт 
кылбурчилэн ч уръёсызлы, 

со ик вормисе  но потӥз. 
Озьы ик солэн вань К. Герд-
лы но А. Окилы сӥзем кыл-
буръёсыз. Ольга Ивановна 
2-3 арлы огпол выль книга-
зэ поттэ. Котькуд бичетаз 
кылбуръёсты огазея кыӵе ке 
тема. «Семь ветров» книгаяз 
бамысь баме пӧртэм тӧлъёс 
(Ветер странствий, Ветер 
вдохновения, Полынный 
ветер но Ветер перемен но 
мукет) поръяло-пелляло, — 
шуэ Татьяна Кибардина.

Зэм но, та книгаын 
7 пумо тӧлъёс кузёясько. 
Куд-огъёсыз асьмеды, лыд-
ӟисьёсты, шуныт маялто но 
пичи дыре вутто, мукетъ-
ёсыз лек пельто но погыр-
тыны тыршо… Кылсярысь, 
«Ветер перемен» нимо кыл-
бураз автор вазиське Тыллы, 
Музъемлы, Вулы но Тӧллы. 
Ыркыт тӧлэз со куре вань 
уродзэ ӵужыны, адямиос-
лэсь йыръёссэс тӧлатыны, 
урод но пӧечи малпанъёс-
лэсь мозмытыны.

________

Галина САВИНА

Сизьым пумо тӧл пельтэ

Можгаысь Ольга Рассветова.

